
					এই পাতাটির মুদ্রণ সংশোধন করা প্রয়োজন। 
કરના ] जोशब्रोब्र ८ब्रांछमांमध्नी • 8ده
আবার আমার বুড়ো বাপের সঙ্গে ঐ বাবুর বড় সম্ভাব ছিল ; তাহাকে সাহায্য করে কি মন্দ কাজ করেছি ?” -
অমরেন্দ্র কহিলেন “প্রাপকারই আপনার চিরত্ৰত, আপনার মতই আপনার কাজ, আমি কি সুখী হইলাম বলিতে পারি না—”কিঞ্চিৎ স্তব্ধ থাকিয়া কহিলেন, “তবে কাদম্বিনীর কোথায় বিবাহ হবে ?” মনে মনে ভাবিলেন, আমরাও ত ক্ষত্রিয়। ভাবিতে ভাবিতে চক্ষু মুদিলেন, রাঙ্গা ঠাকুরাণী মনে করিলেন রাত্রি বৃদ্ধি হইতেছে । এইজন্য তিনি ত্বরায় আপন মহলে চলিলেন। এ দিকে চন্দ্ৰঠাকুর অস্তশয্যাশায়ী। কাল মেঘ ধীরে ধীরে তাহার চতুষ্পার্শ্ব ঘিরিতেছে, দিল্পগুল আঁধার হইতেছে, অমরেন্দ্রের নয়ন সেই দূরে পশ্চিম গগনে নিপতিত। এই দেখিতে দেখিতে চন্দ্রমণ্ডলের পরিধির ক্ষীণরেখা নয়নান্তরিত হইল, যেন বিশাল জাহ্নবীবক্ষে একটি দ্বীপ টলমল করিয়া ডুবিয়া গেল। এই সময়েই একটি “বম্ কালী” শব্দ দূর হইতে অমরেন্দ্রের কর্ণগোচর হইল। তাহার সঙ্গে সঙ্গে একটি বোমের শব্দ হইল ও কপাটাগল ভাঙ্গিবার জন্য ডক ডক কৰ্ণভেদী শব্দ ঘন ঘন দূর হইতে আসিতে লাগিল। অমরেন্দ্র বাবু ভাবিতেছেন এ কি বিজাতীয় রব ! বিকট হুঙ্কার! নরক ঘোষিল, ভূত নাচিল, দেশে আবার কি মারহাট্ট আসিল। বহির্দেশ হইতে একটি সাস্ত্রী কহিয়া উঠিল “মামুষেব বিপদ যখন হয় এমনই হয় ! কালিন্দী সায়েরের পাহাড়ে চড়িয়া দেখিলাম আলো দৌড়াদৌড়ি করিতেছে, উত্তরে ডাকাতি হইতেছে ওদিকে আর লক্ষ্মীমন্ত লোক কে আছে, তর্কালঙ্কারের আলো চাল, কাচকলা চুরি করিতে কি আর ডাকাত আসিবে ? না ! এ পশ্চিমে বাবুদের বাড়ীতে ডাকাতি। ব্যাটারা খালি ঘর পেয়েছে কি না ।”
কথা শুনিবা মাত্র অমরেন্দ্ৰ কহিলেন আমার আরব ঘোড়া সাজাইতে বল । র্তাহার মনে আশঙ্কা হইল পাছে তাহার কাদম্বিনীর কোন বিপদ ঘটে, এমন চিন্তা কালে প্রণয়িনীর বিপদাশঙ্কা উপস্থিত হইলে সাহসী স্বজন কি স্থির থাকিতে পারে সে উন্মত্ততায় আর কোন জ্ঞান থাকে ? শয্যা হইতে ত্বরিত উখিত, দণ্ডায়মান । সজাগৃহে যাইয়। নিমেষমধ্যে অমরেন্দ্রনাথ রণবেশ লইয়া বহির্দেশে আসিলেন । পদের ব্যথা কি আর থাকে, কেহ কিঞ্চিম্মাত্র কাতরতা দেখিল না, স্বয়ং অশ্বশালার সান্নিধ্যে যাইয়া আপন প্রিয় বিশ্বাসী বাহনোপরি আরূঢ় হইয়া ডাকাতি দেখিব বলিয়া শান্তিপুরের দিকে ধাবিত হইলেন। 哆

